
friillnales Verites de la Religon.

KONTIRI8AK8ENIOSON
NE

IONK8ARI8IIOSTAKON.

8atoken tsinahe tsi karonhiate tai ionsentsiate oni; iah-
taontaierisaierite naiontonheke: ok sikaronhiate, ok siion-
sentsiate. Raonha ne Niio roronhison, raon8entsison oni;
aksa roseiennanehraksat, aseken iah othenon-tehaonniaton.
8ahennontonnion8e, sarere: ionsentsiatek, karonhiatek; ok
sa ok iotonhon tsini honikonroten; oksa 8aonsentsiatene,
oksa sakaronhiatene.

Ok sironnhe ne Niio ; iah nonsenton ne iah tahanakereke,
iah oni nonsenton tiiahatonnhokten. Raonhatsi8a ranake-
rekse, okse8atieren roronhison, raon8entaison oni, aseken
iah othenon tatehoton8enflsionine, ixh othenon tehori8aie-
4 ask8e. Iah othenon tetiotokte taini haiatoten; raonikonra
tihaiatontaksen; ak8a raonikonroskon, iahte haiatonte; ok
sironnhe ok ti8ak8ekon raiatananon; iah othenon tehoiata-
sens; ok onen teini haiatoten, ok oni onen tsini honikon-
roten; iah nonsenton tiiataantteni, iahnonsenton tiiaontkar-
hatho raonikonhra, raonontonniontsera oui, taini ionk8aia-
taSens ne tionk8e. Iah othenon tehonoronse, iah othenon
tehonekerens; aksekon tehakanere, ak8ekon raienteri, ne

oni sotsi ioteriSaseton nonksanikonhrakon, iah taonton othe-
non ahonsarisanensko.

Saiatat ok ne Niio; iah taonton eso nahatihake tsini ho-
iatanehraksat; raonhaa tsini haiatoten. Asen sane nihati
ne raonhake, Roniha, Roienha, nok Rotkon Roiatatokenti,
Asenseratokenti teSanatonksa. Niio Roniha, Niio Roien-
ha, Niio oni Rotkon Roiatatokenti; iah sane asen Niio
teken; aseken skanikonhrat, skasenniioserat oni tsi asen
nihati, saiatat kati ne Niio. Nok tsi asennihati raonhake
ne Niio; aksa satehonnas, satehatiiatotens; aierisanerake
aienrheke, senha rakosanen ne Roniha; kenniraha onte ne
Roienha. Iah etho teiot, satehonnas; ok sihononnhe ne
Roniha, Roienha nok Rotkon Roiatatokenti, iahtekakoute
oni enhononnheke.

Raonha ne Niio sakoiatison tsinikon iakonnhe nonsen-
tsiake, niarekse thotierenton sakoiatison ratironhiakeronon.
Aksekon ronatkonseriione; sahatirisanerake kati notiake,
sahatinaiene, sahonnere : sateiaksaiatoten onte ne Sonk8a-
iatison.

Oksa ok sakoresaton ne Rasenniio, onsentsiakon iesako-
iatontion, onsentsiakonronon ronatonhon; ronatkonseraksen
ronsatinatonksa.

Onen t1hnon onk8e 8asakoiatisa, Aton nok Efa ronsatii-
ats; ne ietisotkenha. Raseron tsi sakoiatison : aiontatas-
kennha aionkienterihake, aionkenonsehake, aionkesennarak-
sake oni tsinense eriakonnheke, nok aiontsennonni karon-
hiake tsi neniontonnhokten.

Ethone tonatasase rononsentsiakonronon ahonsatinikonh-
rotake nonkse, sahonsatinikonhrakarhatho ne ietisotkenha ,
sahonsasennonti ne Rasenniio, sahiienterhane ne karisane-
ren. 8asakoresate kati ne Rasenniio tsini horisisonhonne,

Sahenron: enseniheie, enseSariskon n'onatkonseraksen. Se-
kon sane sakotenron ne Rasen-niio tsini hotanitenraskon,
sakorharatstenni katkeha enhennakerate ne Sesakoskonta-
kohe, ne entharisaseronniane tsini honsakenrensronnion.
Etho kati nitiasenhgn tsi karisanerakserakon teSatiatatas,
aseken ionkirisanerakserarhon ne ietisot kenha ne raoti-
risaneraksera; ne iorihonniaton ieronhiakens nonkse non-
sentsiake, iahiheions nok otiake onsentsiakon iontetsiratha.

Kaieri nienniasetserasen niioserake roniskohon ne Ra-
senniio n'ahatatesennaierite. Etho kati nahe sakonnhaon-
hatiesk8e ne ron8a8ennenhasakse ne Rotitokensebakse asa-
kotirihotasien nonk8e tsini sakorharatstenni. Ethone kati
kaieri nisenniasetserasen niioserake tsinahe ienakerekse
nonkse, ethone onk8e rotonhon ne tekeni ratonta raon-
hake Niio, ne Niio Roienha Iesos Keristos 8ahonsanaton-
kse onkse sahaton. Nok arekho onkse sihotenhon, Niio
Roienha ok ron8aiatskse. Iah kati onkse tehotonhon ne
Niio Roniha; iah oni onkse tehotonhon ne Niio Rotko
Roiatatokenti; raonhaa ne Niio Roienha onsentsiake ron-
akeraton kaiatakon Onsari ioiatatokenti.

Iah sane nonsenton teionaksaienterhahon tsi ioteseton;
raonha ne asen ratonta raonhake Niio, ne Rotkon Roiata-
tokenti ehni boiatotenston tsini te8aiatoten ne tionkse.
Iaset kati tekaiasere tsini haiatoten Niio Roienha; Niio
onkse oni; saiatat sane ne Niio Itoienha. Ok Niio sihai-
atoten, satoken nennehe tsinahe onkse nihaiatoten.

Ii onksarisa tsi onkse rotatonni; tesaksekon aionksatka-
ronnihon, tesaksekon aionksatetsiraton onsentsiakon ne iah
onk8e tahotonhon; etho iaionksaiatenton ne rahotirisane-
raksera ne ietisotkenha nok oni nii onksarisaneraksera
okon. Asen ni ioserasen asen ia8enre ronnhekse ne Iesos

onsentsiake. Tiotkon rotatiesaton, rotatatkenrenseronni-
hon; karonhiakenhon kaieshahon oni ratatiesataksen.

Iah onkse tahotonhon, iah tahoksenion asonksaronhia-
kense, aseken iahtaonton aharonhiaken tsi Niio nihaiatoten.
Tsi kati onkse nihaiatoten, roronhiakenhon nok rasenheion
tekaiasontne; nok toi Niio nihaiatoten, roronhiakensera-
noronston ne raoronhiakensera okon, iahtiiaiehese tsini son-
ksatsennonniatenni. Raonha shotatonnheton, skennonkosa
tethoiakenhon tsi ron8aiatatenhenne. Kaieri nisasontasen
tsinahe shotonnheton, nok karonhiake ieshasenonton; etho
kati nonsa ieshenteron; shonikonlraseronnihaties ne Roniha
ne ron8anikonhraksatanions nonkse.

Oieri nonta tsinahe karonhiake ieshasenonton, ethonahe
thonnhaon Rotkon Roiatatokenti asakotiennira raotiok8a-
tokenti ; ne kati senniserate nonsa konsaiats asen nisentake,
karonhiake thotsnenton Rotkon Roiatatokenti; rotiatonta-
konhatie asennason tsiniiot otsire, sasakotienhase ne Iesos
ratiksekonne, nok oni tsiniiakonha kenne n'ethone niakori-
siioston skanonsatne iakotkennisonhonne.

Katkeha tsi nensesatonsentsiarionhe, sekon tentre ne
Iesos Niio Roienha onsentsiake, tensakoiatorete aksekon
nonkse; niare aksekon entsiontonnhete, enskatne eniont-
kennisa. Karo sane nonksati, ne onen sahontonnhokten,
tsieiatatson tesakoiatoretonhatie ne Rasenniio tsini iakoie-
renhatiene tsinahe tsi iakonnhekse ; karonhiake sakoiatini-
onta ne iakoianere; nok iah teiakoianere, iatekakonte sako-
teSenteta onSentsiakon. Etho nenshaiere tsi nensatonsen-
tsiokten, enshatnaneta, aksekon tensesonksaiatorete tsi
onksene; ethone enharibotasi tsinikon iakorisaientahon
on8entsiake ne oni ioterisatebatenion iakorisasetonne; ak8e-
kon nonkse eniakotokense.

Ethone kati ne. tiakorisaieritonne nok ne tsiakotatrea-'
tonne, karonhiàke iensakoiatenhase; etho iahtekakonte
enhonsasennaienheke ne Rasenniio, aksa eniontsennonni
kosa iahnonsenton othenon taonsaieronhiakenseke; iah ki-
taiontrori tsi nenionsesenhake.

Oia tahnon neniakoiatasen ne iakonksetaksenne, ne iah
teiakorisiiostonne, otkonseraksen aorisa sonha iakotsteriston
ienekakasta, ienaie, ienaksaiesen, iesennaksen, ienensksas,
iakonaksentskon, teionteriatikhonnions tsini iakoiatasense-
ron, iontatenosas, ' ntatesennotas, teierisenha8itha, iakoni
konres othenon ion tenikonbraksaton, iakoiatakenheion tsi
iakorisiioston, aksekon nennehe enaakotesentete ne RaSen
niio, ensakosenniioste otkonseraksens enionriskon onsentsi-
akon; asteson eniontetsirate otsirake ne iah nonsenton tiia-
onssa. lah othenon tentsiakorhareke ostonha ok aiontori-
sen, iah tekakonte ki teniontonnhakariaseke.

Kaieri niorisake iakoianerenstakon nonkse tsi iakorisii-
oston; tokat enskat ok aontaioterihoktake, iahtekakonte
eniakonnhese ne karonhiake: 10 Iakorisiiostakon, 2° Iako-
rharekon, 30 Ronsanonsestha Niio, 40 Karisiio okon iakot-

steristonhatie.
10. Ne konsaiats iakorisiiostakon, iakoianerenstakon ne

akgs tiakasetakon tokenske tkarisaieri tsini hasen ne Niio,
nok tsini.ionksarihonniennis ne Kentioksatekenti. Tokat
skarisat ok aiontennosentake, tokat oni aiontehenseke on-
ksene tai iakorisiioston, iahtekakonte eniakoûnhese ne ka-
ronhiake.

2o. Iakorharekon kon8aiats ne iakolanerenstakon aksa
iorisaniron iakorhare iienre enhakitenre ne Rasennio, ka-
ronhiake enkatsennonni nok oni tsini iakoiesas etho iaion-
se ne senha sonksentenrata ne Ra8enniio tsi hetsitesenni-



tentase tsini ionksaiesas karonhiake aetesatsennonni. Tsi-
niiorisake tesaterennaientaksa, ne senha karisanoron ta-
k8aienha konsaiats; aksa raonha ne lesos sonksarihonni-
enni, etho karisare orisaksekon karisiio okon tsi hetsitesen-
nitentase ne Rasenniio.

3o. Ne konsaiats ronsanonsesta Niio. iakoianerenstakon
ne tsi lah othenon sateienonses tsini honsanonses ne Niio,
ne oni rorihonni iontatenonses aksekon nonkse tsi n'akaon-
ha niiontatenonses. Ne aksa konsaiats ahonsanonsehake
ne Niio, raonha ok tsi nahonsakonnienstonhatie, karo othe-
non akenhake tsini hoteseiennison, kare oni n'akaonha tsini
iontatenonSes; nok tsini iakonikonhrotenhatie karo nietsa-
nis n'aiahiheie, senha ietsanis nahonsasennonti ne Rasenniio.

Ne konsaiats iontatenonses ontatekenson tsi akaonha
niiontatenonses aksa aionskanekseke etho naiontsennonni
aksekon nonkse tsi akaonha niionskaneks, iienre akatsen-
nonni; nok tokenske etho naiontatatsennonniatennisek,
tsi akaonha niienre aionksatsennonniatenniseke. Aksekon
nonkse eatatekenson; sahetho kaneka aionkissenseke,
sekon sonksatenientense ne Niio etho naietinoronksake tsi
nii nitesatatenoronksa.

4o. Kaieri satontha karisanoron iakoianerenstakon iako.
risiioston ne n'aiontsteriste karisii) sonha. Kaiatonsera-
kseniio kaiatonseratokenti ne aksa rosennanotha Iesos
Keristos, ne ionksarionniennis karisiio sonha tsi naieiere
karonhiake aiontsennonni; nok oni oieri ni sonksatenien-
tense ne Niio; nok oni tsiatak ionksatenientense ne Ken-
tioksatokeüti. Tsini iorisake karisiio sonha, ken kaien
naksa ne senha rarisanonses ne Rasenniio n'aiontatitenr-
heke nontatekenson, akonsentenrheke nakotonnhetston nok



oni ne ieronke othenon iakoiesas, nok tosa aierisarako
othenon iontatenikonhraksata.

Ne sekon ionksarionniennis kaiatonseratokenti Iesos ro-
Sennanotha aionteSentete ne iontonsesksatatseraksensksa
nok akonsaronhiakentake ne ieronke, aienrheke taonsakeri-
8aseraksàte. Aiontakatstate othenon niiakoiatasenserons;
aiontataskhnnha tosa nonsenton aiakoiatoronhake- ne kari-
8aneren kanaksaiesatsera, aienikoubrarake tsini kanoron tsi
iakorisiioston, nok aionteseienton tsi ionterennaiens. Iah
othenon sateiakokaronnis nonkse tsini iakokaronnis naieri-
sanerake; tkarisaieri kati senha aietsaniseke naieriSanerake,
karo tsi naietsaniseke oia sonha iontkaronniatha.

Ne konsaiats karisaneren othenon iakonontonnionkon,
iakotatiaton, othenon niiakoieren RasennSo sonksatiasen-
rati, tokat ne ionksatiasenrati ne kentioksatokenti, othenon
oni iakonoronse ne ionkiiatenientense. Tsiatak nikari8a-
nerakserake né karisanerakserakseniioson ; kanaiesera, ia-
konihon, karfaksaiesatsera, kanosahon, iakahores, kanaksen-
sera nok'iakentorha.

Orisatokenti kosa kon8aiats ne rorisison ne Iesos ne ro-
tenientenstakon ne tsi sonk8aianerensta nonksatonnhetston-
ke nonksati. Tsiatak niorisake orisatokenti kosa: Ionta-
teneksahesta, Iontatkentsiokas, Okaristiia, Sesatateron-
ksenni, Iontatiatokas ne teiakokonhentons, Iontaterihon-
taksa ne ratihasens, nok Te8ateraneken seratokenti.

Aksekon nonkse iakoterihonte naienrheke keneksahest,
kasenniio enhonsaiataioha ne ratsihenstatsi. Ken kati
naieiere naienrheke akeneksabeste: Onen sahenekaserou
onekanos enontsine, ethone tsi iakonekaserontonhatie aieri-
hokten: sakonneksaheste rasennakon Roniha nok Roien-
ha nok Rotkon Roiatatokenti, akonikonhrakon tahnon

aienrheke, etho nakiere tsini kaierba ne Kentioksatokenti.
Ne konsaiats Kentioksatokenti rotioksison ne Rasenniio,

sakarisat iakori8iiostakon, Iesos Keristos raiatakseniio,
Arisa8akon ko8a nok ratiri8a8akonson ron8atiko8anens on-
sentsiake. Enskat ok ne Kentioksatokenti; iah taonton
karonhiake aiontsennonni ne iah taieiatarake. Rotkon
Roiatatokenti ratsteristonhatie ne kentioksatokenti, ne
aorisa teiontatseronniennis ne iakorisiioston Onsentsiake
iiens, nok akoiatatokentison karonhiake iakotsennonni, nok
oni ne tieteron tai tetieseronniata. Ne ietitenrata othenon
kari8iio nahoten niionksaierenhatie. Senha tanon ionta-
titenratha naontatasenhase. Etho nikarihoten nene kon-
Saiats teiontatseronniennis akoiatatokentison, aksekon ne
iakorisiioston sekon onsentsiake iiens sakonennitentase na-
koiatatokentison karonhiake iakotsennonni, ienoronksa tsi
ieiataronnion aksekon akostien okon kenha; iah tahnon
tehonsatisenniiosta, aseken raonhaa ok ne Niio aksa iate-
haiati ron8asenniiosta.

Etho niiorisake karisakseniioson aontaiaka8etakonhake
aienrheke : akiatarake iaotiok8ake ne Rasenniio ousentsia-
ke, nok karonhiake akatsennonni tsi nenkatonnhokten.



ReloRses au olictils es Protestats.
OKSE8ATIERENKO8A

TSI IONKIRE8ATAK8A

IAHTE TEHATIIASONTHA.

Ioianere, k8aien okonha, aesesatokense tsini karihoten
aksa iorisatsanit ionkiiennosentennis ne tiakorisatenion
kari8ioston Protestans nahatiiatoten; iaset ionkire8ataksa
ionksarisiiostakon aorisake.

Tiotierenton ionton: ietsisenniiosta ne rotiatatokenti-
son karonhiake iakotsennonni. Kanekere, ionton, raonhaa
ne Niio ronsa8enniiosta. Etho nikarihoten sonksatenien-
tense; nok sonksatiasenrati toki ok nahoten akenhake oia
sonha akon8asenniiostake.
- Iah kati tokenske teieti8enniiosta nakoiatatokentison ka-
ronhiake non8a iakotsennonni; are ietinentonnions nok oni
ietiiennitentase, îah tanon ostonha teieti8enniiosta. Tsi-
niiot otiake nonk8e ne iakoianere, tiotkon iakoteseienton-
ties tai iakori8iioston, sekon sane iakonnhe, ietinoronksa ;
are ietinentonnions, ietiiatanotha, iah ostonha tetesere: ne
ie8enniio toi tionnhe, iah kati teieti8ennüosta. Etho niot

L

tsi ietinoronksa nakoiatatokentison karonhiake iakotsen-
nonni, iah ostonha teietisenniiosta. Okstentsi kati ionkii-
ennosentennis Protestans tsi ne ionton.

Iah oni ostonha tekarisaté aietisenniiostake nakoiatato-
kentison n'onen ietiiennitentase, aseken tionksetakon ,ra-
onhaa ok ne Niio, iatehaiati aksekon raksenies. Nok ka-
neka othenon ieksenies, aksekon raonhaa Niio raorisa. Iah
kaneka othenon taieksenieseke ne iah tahaiatarake ne Ra-
senniio, iah tasakoienasaseheke.

Ken kati nikarihoten tsi ietiiennitentase akoiatatokenti-
son karonhiake iakotsennonni. Ionksaterientare, ronata-
nitenraskon; ionksaterientare oni sakonoronksa ne Rasen-
niio nok oni sakosennaraksa, aseken iah othenon tehotiia-
toron. Ionehraksat tsini ioianere tsini hatiiatoten ne
karonhiake; ne kati tsini honatanitenraskon ionkiiatonta-
·ti n'onen ietiiennitentase ionkiiaterennaiennis Rasenniioke;
ne kati tsini sakonoronksa tsi oni nisakononses ne Rasen-
niio, sakosennaraksa. Etho niiaSens iasetosanen sonksen-
tenranions ne Rasenniio. Ronaterientare sane ne Protes-
tans, iah oni tehonterisateksas.

Are aksa rononha rontroris, ronton : tokenske etho niho-
tirihotenne sahonnise ietini okonkenha rotirisiiostonne:
ronton, onen oieri tesenniase niioserake toha Sisk iasennia-
Sehetserote tsinahe tsi karisate ronsennennitentase, nok
ronsatisennaiens akoiatatokentison okon kenha. Nahoten
tanon ratitokataksa ethone aiakorisison tsi ronsatisennaiens
nakoiatatokentison ? Nahoten ratitokata ethone rotirisiios-
tonne ! iah othenon tebatitokataksa nene ionton. Ne ok
ne roneron : aiaksarisahtonte karisiio kosa, tkarisaieri
kosa nok ionehraksat tsini ioterisatsennonniat, ne tsi ron-

0 au 10

Satisennaiens nok tsi ron8ennennitentase akoiatatokentison
okonkenha iakotsennonni nonsa karonhiake.

Ne sekon ionkiiennoSentennis Protestans nahatiiatoten.
Ne ionkiiennosentennita, ronton: ietsi8enniiosta nakoiata-
tokentison. Ne ietsisenniiostaksa : ietsirisaientose ohase-
ratokenti.

Iah tokenske rononha teletirisaientose ohaseratokenti.
Raonhaa ok ne Niio hetsitesarisaientose ohaseratokenti; ne
tetsitesanoronksaniontha ok eken tsini sakotenranionskse
nakoiatatokentison tsinahe ienakerekse non8entsiake, nok
tsini sakotenron sasakoiatinionte karonhiake. Nok oni
onen ohaseratokentike ietiiennitentase, itesere: aionkiiate-
rennaienhase, aseken ne ionkiiatakennhata tsi ite8ere ion-
ksarisiioston tsi ionkiiaterennaiennis; iah ostonha tete8ere:
ietisenniiosta ken.

Ne sekon ionkiiennosen tennis Protestans: ronton tsini
karihoten ratiiatatake akoiatatokentison, iaset iseSere : ok
tisaksekon ratiteron. Ohnahaiasen ahonatonteke ne ;ah ok
tisaksekon tahatiterontake ? ne kati ronatonte othenon
ronsennennitentase; tokat ne isesere : iah othenon tehoti-
nekerens, aksekon ronaterientare tsini ionksaiatasens.

lah tetesere ok tisaksekon ratiteron nakoiatatokentison,
iah oni tetesere : aksa tsi non nihatiteron, iah othenon te-
hotinekerens: itesere tahnon raonha sakotokatennis ne
IRasenniio othenon ronSennennitentase tsini sakotokatenni-
hakse sahonnise ne Rotitokensehakse othenon niiasensere;
tokat oni ne sasakotitokaten ratironhiakeronon ne inkii-
atsterista othenon ietiiennitentase, iah ne teken tsiniiot
rononha aksa ahonaterientarake; raonhaa ok ne Niio etho
nihaiatoten, iah othenon tehonekerens, aksekon iah tehaiati
raori8a othenon ratitokata ratironhiakeronon ak8ekon oni

nakoiatatokentison. Orisakon othenon rotirnsatsenrion
Protestans tsi ronnere: aiaksarisahtonte tsi ronsatinoron-
k8a, tsi ronsatisennaiens'nok tsi ronsennennitentase akoia-
tatokentison okon kenha.

Sekon ne sakari8at ionkiienno8entennis n'eiatatake tai
ieiataronnion akoiatatokentison. Ronton: ietsisenniiosta
ne kaiatonserasonha.

Oiatsi sane niionksarihoten, aseken aksa Ari8a8akon
kosa rati8ennaksekon rotitiokosanen ratirisasakonson sako-
natiasenrati aksekon ne iakori8iioston aienrheke, ostonha
oni akenhake akaieronnihake raosenniiosera tsi ieiataron.
nion akoiatatokentison okonkenha, tokat aienrheke othenon
akontiksenieseke ne kaiatonsera sonha toi ieiataronnion
akoiatatokentison, tokat ne aionksarharekonhake othenon
aionkiiatsennonniatenniseke. Skari8at ok tesanoronksata
tsi ieiataronnion akoiatatokentison, tsi kaiatonseranoronson
tsi ratiiataronnion Niio ronsaseronniennis ko8a; ne oni tsi
ionkiieiaraksennis tsini ieiatotenne tsinahe iakorisiiostonne;
ne oni tesatateretsiaronta aietinakeren. Ne ok iorihonni-
hon aksekon ononsatokentike ioiatonseratonnion ioiatonse-
ratokentison nok oni tsi iakononsoton.

Etho oui niionksarihoten orisatake ne tsi tesanoronk8a
akostien okon kenha iakorisiiostonne karoùhiake nonsa ia-
kotsennonni. Iah tete8a8enniiosta, iah oni ostonha tete8ere
othenon ononhaa akontiksenieseke; iah oui othenoi tete.
8ennitentase, ne ok tesanorouksata tsi raonha ne Rasenniio

sakonoronksa nakostien kenha, nok irere akonsatinoron-
ksake. Ne sonksatokatennita tsi irere akonsatinpronksake
akostien okon kenha, othenon niiasens iorisanehraksat na-
boten, tsiniiot kaneka iehetkentsihon iakononsaktani nok
8aheiena akostien kenha akoiatatokentikenha, ok saok saion-

ton. Kennikari8esa ia8et saharisanentakte ostientake ra-
okseniesera, ne aori8a ehniiasens, tosa sane aienrheke:
ostien ken sakak8eni. Etho nihaseiennoten ne Rasenniio
tsi sonksatokatennis tsini harisanonses akonsatinoronksake
akostien kenha n'akoiatatokenti oko4enha.

Ken niiorihoten ne Kentioksatokenti: skennonkosa rari-
satonta ne Ra8enniio onksarisanerahaksera okon; ne son-
k8entenrata tsini hotanitenraskon, nok tsini sonksatsennon-
niatennis Iesos Keristos Sonksa8enniio.

Nok tiakorisatenion Protestans, ronton: ok eken rarho-
roks ne Rasenniio, irere iah taonsakerisarako, iah tanon
tehari8arisions.

Ne kati iakire8ataksa; iaksaton: iah kati onka karon-
hiake taiontsennonni. Oh nahaia8en tsini hoiatatokenti
ne Ra8enniio ahanonschake nonksatonnhetston aioiatoron-
hake niotaksen iah non8enton taonsonteri8arisionhe.

Iah tatehatiiatoreta tsini kasennoten aksa laiatonsera-
k8eniio aksa kaiatonseratokenti; saton: aksa rarisatonta
ne Ra8enniio karisaneren ; ne karisatontak8a ne raoiane-
renstaksa Rotkon Roiatatokenti, aksa ase onkse 8aonton.

Kennikarihoten ne ionksarionniennis ne Kentioksatok-
enti: ne aorisa kosa Niio raotanitenrasera tsi sakorharats-
tenni sakoien okonha iakori8iioston, ensakotenre karonhiake
aiontsennonni; ne ensakotenrate tsini sonk8atsennonniaten-
ni Iesos Keristos. Ne aorisa ne raorharatsera orisaksekon
othenon karisiio aiakori8aientake, nok tsini iakotsennonni-
atakon tsi ronsaseronniennihak8e ne tsini honsanikonhrai-
eriton; ak8ekon ensakotonraseron ak8ekon ensesakoierit-

seheke.
Are kati ne aorisake ionkiri8assase Protestans: ronton:

iah etho tekarihoten. Ronton : iah tokenske tilaiehese

tsini sonksatsennonniatenni, ne oui nasakotenrate karonhi-
ake tsi Akaonha nilakote8eientoutieskse.

Are ionkiiennosentennis, aseken tionksetakon orisakse-
kon ionksaianerenstakon ne sonksentenratha ne Rasenniio
tsini sonkSatsennonniatenni lesos Keristos; *aksekon othe-
non karisiio tsini ionksaierenhatie tionksetakon tiòtkon ion-
ksaiena8asehatie Niio raoianerenstaksa, ne sonksatsennon-
niatenni Iesos Keristos, tiotkon kaiataratie Iesos raotsen-
nonniatsera, iah othenon tetesaksenies karonhiake nonk8ati
onkionhaa akenhake, iah tasonksatsennonniatenni Iesos
naeteserheke ostonha aontaioterihoktake; aseken aksa ion-
ksarisiiostakon tsi iah tiiaiehese tsini sonksatsennonniaten-
ni lesos Keristos.

Ken nikarihoten ionksarionniennis ne Kdntioksatokenti
orisatake iontateneksabesta; aksa rotirisaniraton ratirisasa-
konson okon ratisennaksekonhatie Arisasakon kosa kana-
takon Trente konsan'atonksa ronatkennisonhonne; ne ron-
atkennisahatonne ori8atake sonha ionksarisiiostakon okon.
Ronton : karisatonta iontateneksahesta ne sonksarisaneh-
rakserarbon Aton nok orisaksekon tsini iakorisaneren tsi-
nahe onkse iakotonhon nok oni karisatonta orisak8ekon
tetsierisaseraksataksa.

Ois nikarihoten ne tsiontateronksennis; iah tiotkon te-
karisatonta karonhiakensera sonha tetsieriSaseraksata naho-
ten, ne ok karisatonta tsi naiakoronhiakenhon n'oneshon
n'onen tiakorisaieriton tsi aksa naieiere aienrheke ethonai-
asen tsini hattokha koSa ne Rasenniio, raSeron aieronhia-
kenseke nonsentsiake tokat tetieseronniata taonsaierisase-
rako ; ne kati tsi naietsaniseke taonsaierisaserako, ne iaset
eniakciatanonstate tosa othenon aiakonikonhrotako; tosa
aierisanerake.

-k

Tsinahe tsi ionsentsiate tiotkon takarisatatie iontatate-
rennaiennis iakonnhe nok iakosentahon. Are ronsarisaien-
tose ne Ra8enniio ohaseratokenti, are Saontatitenre ne
ieiesas, ron8ennita ne Rasenniio aharisatonte tai naiako.
ronhiakenhon akaonha taonsaiakorisaseraksen.

Tsini sonksatsennonniatennis Iesos Keristos orisaksekon
rarihonte Kentioksatokçnti; raseron ao¶iha aiakoiakonhase
akoienokonha; ne katî are iakotenratha tsini sonksatsen-
nonniatenni Iesos Keristos; karisahtonta tsi naiakoronhia-
kenhonke onsentsiake tokat tsi tetieseronniata, akaonha
taiakorisaseraksen. Takarisatatie tsinahe etho niioriho-
tenhatie Kentioksatokenti.

Fennikarihoten ionkiiennis. Ne aorisa ronton Protes-
tans: aontaioterihoktake tsini sonksatsennonniatenni Iesos
Keristos tokenske iah takarisatontake ne nakaronhiakense-
roten ne tetsierisaseraksata.

Ronton tsini karihoten tsiniiot akaonha aieksenieseke
taonsaierisaserako tsini iakorisaneren, ieksenies kasenniio
enierisanentakte othenon teierisaseraksata tsinikon sonksa-
tsennonniatennis Iesos, nok naonkienasaseheke raoianeren-
stak8a.

Ori8akon netho naionkiierase Protestans, aseken ionksari-
siiostakon aksa tionksehtakon iah tilaiehese tsini sonksat-
sennonniatennis Iesos Keristos.

Tsini karihotenson sonksarisisahani Iesos karisanoron
oni*; iah ne ok teken onteniententseratokenti ne aonteni-
entenstakonhake Niio raoianerenstaksa, tokat ok-eken aio-
risaniratstakonhake, ne tanon raiataratie Rotkon Roiata-
tokenti tsi sonk8a8is, nok oni aksa ononha ionkiiasis Niio
raoianerenstaksa, ne kontiksenies tsini hatatis ne ratsiens-

tatsi nok tsini haieranions ehneken nonksati, kasenniio ki
iah n'akaonha taioiotatse ne .iah taiakoianereke.

Kentioksatokenti ionksarionniennis tsi sonksarisisahanis
tsiatak orisatokenti kosa.

Tsini ka8ennoten kaiatonseratokenti otiake ne tesatoka-
taksa tsi tokenske sonksari8isahani lesos orisatokenti okon-
ha: otiake ne tsi aksa raonha Iesos nihotati; otiake sekon
ne te8atokatak8a ne tsi ionksa8is ioianerenstak8a onksa-
tonnhetston ; etho seken nikasennoten kaiatonseratokenti
orisatake n'ori8atokenti kosa. Saton: ionksaSis ori8ato.
kenti koBa ioianerenstak8a. Etho nikarihoten aksa tionk-
8etakon, aseken iah othenon tekaha8e ioianerenstak8a na-
hoten ; ne ok tsini iontatis nok tsini ieieranions. Are
sahontateneksaheste, are sahontatkentsiokase, tokat oia
sonha orisatokenti kosa aonha kati karisanoronstakon, tsi
rorisison Iesos, raseron : etho nikarihotenhak.

Kentioksatokenti ionksarionniennis ne iahiheions neksa
okonha areko teiakoteneksaheston iah teieiatare tsini son-
ksatsennonniatenni Iesos, aseken tsiniiasens neksaha8aon-
nakerate iah othenon teiotieren ne aiakotsennonniaten ne
iakotsennonniatennitha saontateneksaheste.

Tsini hotioksa Luther Protestans naieiatoten, aksekon
ne saonk8anikonhrat ionksari8iioston eiatatake eksa okon
ne iahiheions areko teiakoteneksaheston. -RaSen ne tio-
tierenton rotenno8enton tsi iakonnhese karonhiake ne iahi-
heions iah teiakoteneksaheston ; ne kati raotiok8a sekon

40onsa rontennosentha.
8aontatesnonsaren tsini hatiierhakse ratiksekonne onen

sasakotikentsiokase iakorisiiostonne. Ne karisakseniio tsi
thatsnenta Rotkon Roiatatokenti akonikonhrakon iakori-
siioston, nok tsi sakosis iasetosanen raoianerenstaksa okon

iah nonsa tetsioken tsi thatsnentha Rotkon Roiatatokenti
akonikonhrakon, ne rontiatatontaksa kentioko8anen Pro-
testans ronsatiîats tsi rontennosentha tsi sakotiennis Rotkon
Roiatatokenti, ne tsi iah tehonsakens onen sasakotienhase.

Iesos Keristos rarihonte ne Kentiok8atokenti, raseron
aonhaa tenkaiatorete se8atateronkSennike othenon iakori-
saien akoienokonha ne ron8asennontion ne Rasenniio tsi-
nahe tiakoteneksaheston. Se8atateronk8ennike kati iorisa-
ieritonhatie Kentioksatokenti tsini harihonte Iesos Keristos
Are sakori8ahtonte tsini iakorisaien, are iah tetsiori8atonton.

Tsini hoieren Iesos tai rarihonte ne Kentioksatokenti
orisatake karisaneren, iah tehorisatokenstanion. Aksa
8ahanaton karisanehraksera okon, ne 8ahonni sotsi iah tei-
ontoka aienrheke : ne ok katokenhaton. 8aharihonten ne-
ioterihotasion okon nakarihoten. Tsini horihoten ne sesa-
koronk8ennis, iah raonha tehori8a othenon nihoierenhatie;
raonha aksa lesos raiataksennio ne rorihonte ne raorisa
tsini hoierenhatie.

Tsini kari8anoron seSatateronkSennis, iasetosanen taion-
tieronnionseke, nok iona8erotakon karisiio sonha iontateri-
horentennis, nok oni iakonikonhraniratstaksa ne iakonikon-
hranonsaks tsini iakorisaneren. Ne kati sotsi ionehraksat
tsini hotiieren Protestans tsi rotirisatonton orisatokenti
kosa 8atetsienta kosa nakotonnhetston.

Tsini hasennoten Roiatatokenti Sak Iesos niksekonne-
Rotkon Roiatatokenti rori8anentakton iontatiatokas raorh-
aratsera ne tsi sesaterakesataksa iakorisaneren nok iakoni-
konhraniratstaksa iakononsaktanionni ; ne sakarihonni
tkarisaieri tsi orisatokenti kosa tesanatonksa iontatiatokas.

Tsi iakotkennisonhonne, sahonnise Trente tsi tkanataien
ratirisasakonson, etho raiatare Arisasakon ko8a. Onea

tsi tehotiiatoreton, ronen: senha iakotsennonniatennis ori-
satokenti kosa iontatiatokas iakononsaktanionnis akotonn-
hetston nonksati, tikenha ne ieronke nonksati. Kane-
kere tsini ionksarihoten ionksarisiioston ne tiotkon karisa-
kseniio othenon satsennonniata onksatonnhetston.

Tsini iontatenonses tsini iontatenoronksa ne ionttokha
iakoniakon iakorisiioston; ne satenientenstakon tsini han-
onses tsi oni nihanoronk8a lesos ne Kentioksatokenti ; ne
tesatokataksa tsi tiotkon raiataratie Rotkon Roiatatokenti
niksekonhatie raoianerenstaksa tsi teionteranekens iakoni-
akon iakorisiioston. Ne tehoiatoreton roiatatokenti Kor tsi
ratonhakSe: karisanoron kosa saakoniake iakorisiioston.

Onen sahat onsaren Arisasakon onen etsihenstatsi sa-
onton, etho ini iaseta sakotenras ne Rasenniio raoia-
nerenstaksa; ne sahonni tkarisaieri orisatokenti koSa te-
sanatonksa n'onen iontaterennaiennis hetsienstatsi saonton
San raoiatonserke raton ne Iesos: ' Atsisesatienni ne
Rotkon Roiatatokenti onka ki ok entsisesarisatonten raori-
sanehraksera, ensesarisatonte." Sakasennis Kor Roiatato-
kenti ne sakoteMnnaiennis ratitsienstatsi, ' ne ksasnonsa-
ren," ratonhakse. lah sane aksekon tekenne Protestans
nahatiiato teiontennosenta, ne orisatake onen rotiriho-
tasion tsi rononha nihotirihoten. $

Ken nihoieren saharisisa Iesos Okaristiia: satrakse nia-
rek8e kanatarok, sahaterennaienhase, sahenron: NE KIE-

RONKE NE KEN. Ne kati tsini hoieren, tokenske renteron

Iesos Okaristiiakon. Tsi routennosentha ne Protestans
ronsatiiats tsi renteron lesos Okaristiiakon, aksa ronatah-
araksen tsi aksa nihoieren Iesos. Nahoten kati sakarihon-
ni tsi ronneron : aiaksataharako? Nok nii ietinakerani
kaneka iakasenontanion etho aiakotahitake tsi aksa iohate.

Nok kaneka iakotaharaksen, akaonha aiontrori nahoten
sakarihonni tsi iaka8eron : akataharako.

Ronnekskse arens ne Sitaeronon ne konsatirioskse kat-
senen kenha ne Basenniio ronSatesentetasehakse. Ne are
tehonsanoronksaniontha othenon sakotenron ; are ne iako-
tenientenstakon tsi ronsasenniiostha nok oni othenon ron-
sennitaksa. Ne satenientenstakonne tsi ronneksk8e tsi
akaonha ieiatare tsi ronsatesentetase. Ne kati tsi à onksa-
risa tsi i>tate8enteton ne lesos, ne iorihonnihon raseron,
aiekseke ne kieronke. Ne sonksatokatenni tsi rasen: 'te-
se8ak-nok isesak, ken kaien ne kieronke, ise sesarisa tsi
Sakatatesenteton."

Sakotiasenratine ne Rasenniio Sitaeronon n'aiekseke
othenon ron8atesentetase, ne akorisanerahaksera iorihonni-
hon tsi ronSateSentetase. Ne sakarihonni ne sakotiasen-
ratine ne tsi iahte sesaterakesataksakse iakorisaneren aoti-
neksensa kenha ne akotsenen kenha. Ne kati tihaseton a
ne Iesos, raseron: aienekirhake n'akeneksensa; ne roten-
ientenstakon ne tsi raoneksensa sesaterakesataksa tsi iako-
risaneren.

Ne aksa raseron Iesos tsini hoieren saharisisa n'Okarist-
ia, raseron: tiotkon ne iakorisiiostakonhak tsi rotaseton
Okaristiiakon ; nok tsi kanatarok kenha rotasetakon, rase-
ron : tosa aietsaniseke ne kieronke ; ne kati tkarisaieri
tehoiatoreton tsini hoieren.

Tsini haseiennotenne Iesos othenon rohtaraksenne iote-

risaseton nahoten, tiotkon ohnaken sakotokatennihakse ne
Ratik8ekonne tai aksa nikarihoten, iah kati etho te hoieren

I8satake tsini hoieren saharisisa n'Okaristia. Ne tesato-
kataksa aksa ethoni karihoten tsini hoieren.

Ohaseratokentike akte konsaterennaieneis kanatarok,
-akte oni otsitsia tsi raonha nihoieren Iesos; ne tesehiarak-
Satha tsiniiot ne taetesakanerake tsi sotsi ronsaronhiaken-
ton, ak8a ronek8ensariion. Ionk8ehiaraksennis kati Oha-
seratokenti rasenheionsera Iesos, aksekon etho sonksehia-
rak8ennitha ok iehasenheion rosennarak8enhatie, ronikonh-
raieritonhatie ne Roniha. Ne kati tsini karihoten Ohase-
ratokenti, niate kahaserake rotateSentetonhatie tsini ia8en-
hon sahon#ario.

Tsini-karihoten tsi rotateSentetha Iesos ohaseratokentike
iah othenon te iotieren aontonteraksaseke tsini sonksatsen-
nonniatennis Iesos tsi rotateSenteton tekaiasontne. Etho
ok eken sonk8aiakhonnis tsini sonk8atsennonniatenni sa-
honSario.

Tsini kari8anoron kariSiioston, iahtaontakari8aierike
iahtakentiok8atokenhake aioterihontake ne aiakorihorenten-
niseke nonk8e taini karihoten ak8a tkari8aieri kariSiioston
t8i tahnon nikentiohkoten, iahtaontakari8aierike ne naon-
tonseke aonha aontiatahton, aseken ak8a Niio rorihonte
aiakorihotasienniheke ak8a tkari8aieri. Ne kati aonhaa ok
Kentiohk8atokenti ethoni keutiohkoten, ak8a kahiatonse-
rak8eniio n'oiatonseratokenti ioSennanotha Kentiohk8ato-
kenti, Saton: iahtaonton aontiatahton taini kentiohkoten;
iori8anehrak8at tsini ia8enhon sahentiohk8isa nok tsini
hentiohk8anonstaton ne Sonk8a8enniio, iahte iotonhon aia-
kotiohk8ahtonton. Ratonhak8e ne Iesos Tier rohtaranihne:
« Ise, Tier, ià8et otstenra tetsitsiatsennatieren, iseke kati
enkitiohkonni n'akitiohk8a, nok iah nonSenton tenietsisen-
ni n'oneshonronon." Nok oni ak8ekon Ratik8ekonne sa-
ka8ennihak8e: " Niate Senniserake ente8ak8ekonhake tsi-
nente8aton8entsiokten."

Ak8ekon ne Protestans ionkiri8as8ase taini ionk8ariho-
ten tsi ronneron oia nii naionk8arihotenhake. Rotitioh-
k8ison, ronneron: ne aionk8aiena8aseheke aonteri8ahtenti
tsini hotirihoten.

Raonhaa Niio iatehaiati enhak8eni ahentiohkonni iah
nonSenton taontiatahton, iahtaontakari8aierike n'iah Ken-
tiohk8atokenti takenhake. Ne 8ahonni ioterihonte aiak-
otsteriste nonk8e. Nok tsini kentiohkoten tkari8aieri aon-
haa tsini tionitiohk8arenion ak8ekon aieSenniioke akonSa-
ienterhane. Nok sekon tsini kentiohkoten ak8a Kentiohk8a-
tokenti, tkari8aieri iah non8enton taonnitiohk8aton aseken
tsinenSe enion8entsiateke eniontiatahton n'iahtakon8a8en-
nakanerake.

Etho kati nikentiohkoten onk8entiohk8atokenti, aseken
ori8ak8ekon ne on8atsiok ae8ennahnoton, etho ak8a nihoti-
okotenston ne Ra8enniio.


